
KO„P QAVATLI TURAR JOY BINOLARINI IQLIMIY SHAROITGA 

MOSLASHTIRISHNING ARXITEKTURA YECHIMLARI (XORAZM 

MISOLIDA) 

Atamuratov Adilbek Atabaevich 

O‘zbekiston, Urganch shahar 

Masharipova Sharifajon Alisher qizi 

UrDU Magistratura bo‘limi, Bino va inshootlar arxitekturasi 241-guruh 

magistranti. O‘zbekiston, Urganch shahar 

    

Annotatsiya  

Ushbu maqolada zamonaviy ko‗p qavatli turar-joy binolarining arxitektura 

loyihalashidagi tendensiyalar, ularni mahalliy iqlim sharoitlariga moslashtirish 

masalalari, shamol yo‗nalishlarini hisobga olishda ―shamol guli‖dan foydalanish 

tajribasi hamda Xorazm viloyati misolida tahlil qilinadi. Tadqiqotda barqaror 

arxitektura yechimlari, energiya samaradorlik tamoyillari va shaharsozlikdagi 

zamonaviy muammolar ham yoritilgan. Natijada, iqlimiy yondashuv asosida 

loyihalashning samaradorligi va istiqbollari haqida xulosa qilinadi. 

Аннотация 

 В статье рассматриваются современные тенденции архитектурного 

проектирования многоэтажных жилых зданий, вопросы их адаптации к 

местным климатическим условиям, использование «розы ветров» при учѐте 

направлений ветра, а также анализируются примеры на основе Хорезмской 

области. Исследование освещает устойчивые архитектурные решения, 

принципы энергоэффективности и современные проблемы градостроительства. 

В результате сделан вывод о перспективах и эффективности климатически 

ориентированного проектирования. 

Abstract 

This article examines modern trends in the architectural design of multi-storey 

residential buildings, focusing on their adaptation to local climatic conditions, the use 

of the ―wind rose‖ in considering wind directions, and an analysis based on the 

Khorezm region. The study highlights sustainable architectural solutions, principles 

of energy efficiency, and current challenges in urban planning. As a result, 

conclusions are drawn on the effectiveness and prospects of climate-oriented design. 

Kalit so„zlar 

O‗zbekcha: arxitektura, ko‗p qavatli turar-joy, shamol guli, energiya 

samaradorligi, barqarorlik, shaharsozlik, Xorazm. 

Ключевые слова 

 архитектура, многоэтажное жильѐ, роза ветров, энергоэффективность, 

устойчивость, градостроительство, Хорезм. 

Keywords 

architecture, multi-storey housing, wind rose, energy efficiency, sustainability, 

urban planning, Khorezm. 

Kirish 

So‗nggi o‗n yilliklarda dunyo miqyosida urbanizatsiya jarayoni keskin 

sur‘atlarda rivojlanib bormoqda. Shahar aholisi sonining ortishi, yangi turar-joylarga 

bo‗lgan talabning kuchayishi arxitektura va qurilish sohalarida tub o‗zgarishlarni 

talab qilmoqda. Bunday sharoitda ko‗p qavatli turar-joy binolari zamonaviy 

shaharlarning asosiy qiyofasini shakllantiruvchi omillardan biriga aylandi. Shu bilan 

birga, har qanday turar-joy majmuasini barpo etishda hududning tabiiy-iqlim 

sharoitlarini hisobga olish muhim ahamiyat kasb etadi. 

Asosiy qism 

O‗zbekiston misolida qaraganda, respublikaning ayrim viloyatlaridagi iqlim 

sharoitlari bir muncha farq qiladi. Masalan, Xorazm viloyatida yoz oylarida yuqori 

harorat va qurg‗oqchilik kuzatilsa, qishda sovuq boshqa viloyatlardan keskin farq 

qiladi. Shunday hududlarda turar-joy binolarini tipovoy loyihalar asosida, iqlimiy 

sharoitlarni inobatga olmagan holda qurish ko‗plab muammolarga olib kelmoqda. 

Energiya sarfining ortishi, uylarning shamollatish tizimidagi kamchiliklar va yashash 

sharoitining qulay emasligi shular jumlasidandir. 

Mazkur maqola aynan shu muammolarni tahlil qilish, zamonaviy arxitektura 

tendensiyalarini ochib berish hamda Xorazm sharoitida samarali yechimlarni taklif 

etishga qaratilgan. 

XXI asrda ko‗p qavatli turar-joy binolari faqatgina yashash uchun 

mo‗ljallangan inshoot emas, balki shahar manzarasini belgilovchi, ijtimoiy va 

madaniy hayotga ta‘sir ko‗rsatuvchi muhim arxitektura obyekti sifatida qaralmoqda. 

Hozirgi tendensiyalarni tahlil qilar ekanmiz, bir nechta asosiy yo‗nalishlarni ko‗rish 

mumkin: birinchidan, binolarning energiya tejamkorligi va ekologik barqarorligini 

oshirish; ikkinchidan, milliy arxitektura merosini zamonaviy dizayn bilan 

uyg‗unlashtirish; uchinchidan, turar-joy majmualarida ijtimoiy infratuzilmani 

shakllantirish va eng asosiysi ko‘p funksiyali turar joy binolarini shakllantirish asosiy 

maqsadimiz hisoblanadi. 

Shaharsozlik amaliyotida bugungi kunda "aqlli uy" va "aqlli shahar" 

konsepsiyalari keng qo‗llanmoqda. Masalan, Janubiy Koreya, Yaponiya va Yevropa 

mamlakatlarida turar-joy binolari ichki muhitini avtomatlashtirilgan tizimlar 

yordamida boshqarish tajribasi keng tarqalgan. Bunday tizimlar nafaqat qulaylikni, 

balki energiya resurslaridan samarali foydalanishni ham ta‘minlaydi. O‗zbekistonda 

ham oxirgi yillarda Toshkent, Samarqand va Buxoro shaharlarida yangi turar-joy 

majmualarida zamonaviy dizayn elementlari, ko‗p funksiyali jamoat hududlari va 

ekologik yechimlar qo‗llanilmoqda. 

Arxitektura dizaynida iqlim sharoitlarni hisobga olish qadimdan mavjud 

bo‗lgan. Masalan, qadimgi Xorazm arxitekturasi shamollatish minoralari, qalin 

devorlar va soyali ichki hovlilar yordamida tabiiy shamollatish va issiqlikdan 

himoyalanishni ta‘minlagan. Hozirgi davrda esa iqlimiy moslashuv nafaqat an‘anaviy 

uslublar, balki zamonaviy texnologiyalar orqali ham amalga oshirilmoqda. 

Xorazm viloyati misolida bu masala yanada dolzarbdir. Hududda yozda havo 

harorati 45 °C gacha ko‗tarilib, qishda esa keskin sovuq shamollar kuzatiladi. Bunday 

sharoitda tipovoy loyiha asosida qurilgan ko‗p qavatli turar-joylar ko‗plab 

muammolarni yuzaga keltiradi. Masalan, issiqlik izolatsiyasi yetarli darajada emasligi 

tufayli energiya sarfi ortadi, uylarning shamollatilishi esa tabiiy emasligi sababli 

yashash sharoiti qulay bo‗lmaydi. Shu bois, har bir hududda loyiha ishlanmalarida 

mahalliy iqlimning o‗ziga xos tomonlari hisobga olinishi zarur. 

     Arxitektura amaliyotida "shamol guli" usuli 

yordamida shamol yo‗nalishlarini aniqlash qadimdan 

qo‗llanib kelinadi. Bu usul orqali shamolning qaysi 

yo‗nalishdan qancha tezlikda esishi aniqlanadi va 

binolarning joylashtirilishi hamda fasadlarining ochilish 

yo‗nalishlari belgilanadi. 

 Xorazm sharoitida shamol ko‗pincha shimol va shimoli-g‗arbdan esadi. 

Shuning uchun turar-joy binolarini loyihalashda derazalar va balkonlarni shamol 

oqimlarini hisobga olib joylashtirish muhim. Bundan tashqari, tabiiy shamollatishni 

ta‘minlash uchun binolar orasidagi masofani me‘yoriy talablar asosida saqlash, yashil 

hududlarni ko‗paytirish va ventilyatsiya kanallaridan samarali foydalanish lozim. 

Qadimiy Xiva, Urganch va boshqa shaharlarning tarixiy me‘moriy obidalarida 

shamol yo‗nalishlari hisobga olingan holda ichki hovlilar barpo etilgan bo‗lib, ular 

yozgi issiq kunlarda ham salqin muhitni ta‘minlagan. Bugungi zamonaviy 

loyihalashda bu tajribadan unumli foydalanish mumkin. 

Bugungi kunda butun dunyoda "yashil arxitektura" konsepsiyasi keng 

tarqalmoqda. Bu konsepsiya bino va inshootlarni loyihalashda tabiiy energiya 

manbalaridan foydalanish, energiya sarfini kamaytirish va ekologik barqarorlikni 

ta‘minlashga qaratilgan. 

Xorazm viloyatida quyosh energiyasi salohiyati juda katta. Shuning uchun 

turar-joy majmualarini loyihalashda quyosh panellari, issiq suv ta‘minoti tizimlari va 

energiya tejamkor maishiy texnologiyalarni joriy etish muhimdir. Shuningdek, 

issiqlik izolatsiyasini kuchaytirish, ko‗p qavatli uylarning fasadlarini ventilyatsiyali 

tizim asosida qurish ham energiya sarfini keskin kamaytirishi mumkin. 

Jahon tajribasidan misol keltiradigan bo‗lsak, Germaniya, Daniya va Shvetsiya 

kabi mamlakatlarda ko‗p qavatli uylar to‗liq energiya tejamkor standartlarga 

o‗tkazilgan. O‗zbekistonda ham ―yashil standartlar‖ joriy etilishi yo‗lga qo‗yilgan 

bo‗lib, bu borada Toshkent shahrida bir nechta tajriba loyihalari amalga 

oshirilmoqda. 

Ko‗p qavatli turar-joy binolarini qurishda shu 

hudud iqlim sharoitlariga mos mahalliy qurilish 

materiallaridan foydalanish iqtisodiy 

samaradorlikni ta‘minlash bilan birga, milliy 

arxitektura uslublarini ham aks ettiradi. Oldingi 

davrlarda Xorazm hududida asrlar davomida xom 

g‗isht, pishiq g‗isht va yog‗ochdan keng foydalanilgan. Zamonaviy qurilishda esa bu 

materiallarni yangicha texnologiyalar yordamida bunday ashyolarni fizik va ximik 

xususiyatlarini inobatga olib zamonaviy qurilish ashyolari bilan o‘ziga xos 

kompazitsion ko‘rinishlarni shakllantirib ishlash mumkin. 

Milliy naqshlar, balkon va lodjiyalar dizayni, fasadlarda soyabon 

elementlarining qo‗llanilishi nafaqat estetik qiyofa, balki milliy an‘anaviy ko‘rinishni 

shu bilan birga funksional qulaylikni ham yaratadi.   

Afsuski, O‗zbekistonning ayrim hududlarida, jumladan Xorazmning ayrim bir 

qismlarida, so‗nggi o‗n yilliklarda ko‗p qavatli turar-joylar tipovoy loyihalar asosida 

qurilmoqda. Bunday loyihalarda hududning iqlimiy va madaniy xususiyatlari hisobga 

olinmagani uchun yashash uchun mo‘ljallangan turar joylarda noqulayliklar paydo 

bo‗lmoqda. Shu bilan birga, bino joylashuviga nisbatat derazalarning noto‗g‗ri 

joylashuvi tufayli uylardagi shamollatish tizimlari yaxshi yo‘lga qo‘yilmaganligi 

uchun yoz faslida bir qancha noqulayliklar vujudga kelmoqda. Bu kamchiliklarni 

bartaraf qilish maqsadida maishiy texnikalardan foydalanish majburiy hisoblanad, 

qishda esa isitish tizimiga ortiqcha yuklama tushadi.  

 Xulosa 

 Urganch shahrida qurilgan ayrim turar-joy massivlarida bu muammolar yaqqol 

ko‗zga tashlanmoqda. Shuningdek, ayrim uy-joy majmualarida jamoat hududlari 

yetarli emasligi, yashil maydonlarning kamayib ketishi ham aholining hayot sifatiga 

salbiy ta‘sir ko‗rsatmoqda. 

Tursunov Shavkat Sharibjonovich 

Namangan davlat texnika universiteti, ―Chizma geometriya va muhandislik 

kompyuter grafikasi‖ kafedrasi dotsenti 

Annotatsiya 

 Ushbu maqolada shaharsozlik muhitining mazmuni va tarkibiy qismlari ilmiy-

nazariy asosda tahlil qilingan. Shaharsozlikda badiiy yondashuvlarning rivojlanish 

bosqichlari, ularning zamonaviy sharoitda qo‗llanilish imkoniyatlari hamda badiiy 


